Коми Республикаса Веськӧдлан котыр да «Магнит» вузасян сеть кырымалісны ёртасьӧм йылысь артмӧдчӧм

Артмӧдчӧм улын кырымасисны Коми Республикаса экономика сӧвмӧдан министр Антон Фридман да «Магнит» вузасян сетьлӧн Сыктывкарын филиалса директор Андрей Карья. Кыкнанладорсаыс кӧсйысисны ӧтув уджавны сы могысь, медым Коми Республикалӧн сёян-юан рынокыс вӧлі зумыд да тырвыйӧ озыр, сы лыдын меставывса вузӧс тшӧт весьтӧ, бурмис вузӧслӧн качествоыс да вузасян культураыс да дінму мутасын став категория олысьяслы судзсяна донъяс серти вузӧсыс вӧлі безопаснӧйӧн.

Водзджык, «Тандер» ПАК («Магнит» вузасян сеть) юралысь веськӧдлыськӧд  удж кузя аддзысьлігӧн кыкнанладорсаыс видлалісны, кыдзи позьӧ Коми Республикаын сӧвмӧдны вузасян компаниялысь уджсӧ, эм-ӧ позянлун пырны войвыв районъясса рынокӧ, а сідзжӧ кыдзи котыртны уджсӧ меставывса вузӧс вӧчысьяскӧд да эм-ӧ позянлуныс пыртны безналичнӧй рӧштшӧт формаяс.

Кыдзи эскӧдіс «Тандер» ПАК округса директор Сергей Рубцов, сы вылӧ видзӧдтӧг, мый зэв уна сьӧм мунӧ вузасян сетьсӧ автоматизируйтӧм рӧштшӧт системаӧн могмӧдӧм вылӧ (банковскӧй картаяс отсӧгӧн мынтысян терминалъясӧн), компания заводитіс нин найӧс сувтӧдавны Россияса став вузасянінын. Тайӧ уджсӧ планируйтӧны помавны, сы лыдын Коми Республикаын, 2014 воын.

«Сы вӧсна, мый республикаса рынокӧ воис выль ыджыд вузасян сеть, дінмуса торйӧн вузасьӧмын лоис конкуренция, мый, кыв шутӧг, инмис вӧзъян услугаяслӧн качество вылӧ. Республикаса Веськӧдлан котыр веськӧдіс уджсӧ сы вылӧ, медым систематизируйтны вузасян сетьяскӧд уджсӧ, сы вӧсна мый тайӧ отсалас тӧдмавны, кыдзи сӧвмӧдны миян дінмуын вузасьӧм да кыдзи могмӧдны олысьясӧс тырвыйӧ бур вузӧсӧн», - донъяліс кырымалӧм артмӧдчӧмсӧ Антон Фридман.   
